ՀԻՄՆԱՎՈՐՈՒՄ
[bookmark: _GoBack]«Հայաստանի Հանրապետության 2026 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը (նպատակը)
Ներկայացվող նախագծի նպատակն է 1098 «Բնակարանային ապահովում» ծրագրի 12008 Սահմանամերձ բնակավայրերում ընտանիքների բնակարանային մատչելիության ապահովման պետական աջակցություն» միջոցառման գծով 2026 թվականի մարտի 19-ի N 307-Ն որոշման (այսուհետ՝ որոշման) փոփոխության համաձայն՝ նոր դիմող շուրջ (1170) շահառուների գծով տարվա ընթացքում լրացուցիչ կանխատեսվող գումարի ֆինանսավորման ապահովումն է: 


2. Կարգավորման հարաբերությունների ներկա վիճակը և առկա խնդիրները
	Նախագծով առաջարկում եմ 1098 ծրագրի միջոցառումների միջև իրականացնել միջծրագրային վերաբաշխումներ (տեղաշարժեր)՝ 
1) նվազեցնել 1098 ծրագրի 12007 Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության տրամադրում միջոցառման բյուջեի կանխատեսվող ազատ մնացորդից,
2)  ավելացնել 1098 ծրագրի 12008 Սահմանամերձ բնակավայրերում ընտանիքների  բնակարանային մատչելիության ապահովման պետական աջակցության տրամադրում միջոցառման  չբավականացնող միջոցին: 
Ընթացիկ տարվա ֆինանսավորված գումարների մեծությունները գնահատվել են 2026 թվականի մայիսի 12-ի դրությամբ առկա փաստացի տվյալներով։ 
	Միջոցառումների գծով հաշվարկների ընդհանուր պատկերը հետևյալն է.
	1098-12007
	4 ամսվա ծախսը կազմել է՝ 2,064,966.72 հազար դրամ, պետական աջակցություն ստանալու նպատակով դիմած 3769 շահառուի համար:
	Առաջին կիսամյակի հաստատված բյուջեով գումար է նախատեսվել 3,843,300.0 հազար դրամ, ֆինանսավորման կանխատեսվող գումարը կկազմի՝ 3,099,966.7 հազար դրամ (4 ամսվա 2,064,966.7 + 2 ամսվա գումարը՝ 1,035,000.0 հազար դրամ), տարբերությունը կամ ազատ մնացորդը կկազմի՝ 743,333.3 հազար դրամ: 
	9 ամսվա հաստատված բյուջեով գումար է նախատեսվել 5,764,950.0 հազար դրամ, ֆինանսավորման կանխատեսվող գումարը կկազմի՝ 4,659,966.7 հազար դրամ, տարբերությունը կամ ազատ մնացորդը կկազմի՝ 1,104,983.3 հազար դրամ:
	Տարեկան  հաստատված բյուջեով գումար է նախատեսվել 7,686,600.0 հազար դրամ (3946 շահառու), ֆինանսավորման կանխատեսվող գումարը կկազմի՝ 6,231,966.7 հազար դրամ, տարբերությունը կամ ազատ մնացորդը կկազմի՝ 1,454,633.3 հազար դրամ:
	Այսպիսով, նախագծով առաջարկում եմ իրականացնել միջծրագրային վերաբաշխումներ (տեղաշարժեր), նվազեցնել՝ 
	առաջին կիսամյակի գումարից՝ 100,000.0 հազար դրամ,
	9 ամսվա գումարից՝ 516,000.0 հազար դրամ,
	Տարեկան գումարից՝ 1,397,547.45 հազար դրամ: 

	1098-12008 
	 Համաձայն 19.03.2026 թվականի N 307-Ն որոշման 5-րդ կետի փոփոխության արդյունքում նախատեսվում է սահմանված 2400 շահառուի փոխարեն աջակցություն տրամադրել ևս 1170 շահառուների համար, հնարավորություն տալով վերոնշյալ թիրախային խմբերին օգտվել ծրագրից, քանի որ դիմելու ժամկետը երկարաձգվել է (մինչև 2027թ.դեկտեմբերի 31-ը)։	
	4 ամսվա ֆինանսավորումը կազմել է՝ 2,126,454.3  հազար դրամ, պետական աջակցություն ստանալու նպատակով դիմած 2315 շահառուի համար:
	Առաջին կիսամյակի հաստատված բյուջեով գումար է նախատեսվել 3,207,120.0 հազար դրամ, ֆինանսավորման կանխատեսվող գումարը կկազմի՝ 3,306,454.3 հազար դրամ (4 ամսվա 2,126,454.3 + 2 ամսվա գումարը՝ 1,180,000.0 հազար դրամ), տարբերությունը կամ  չբավականացնող միջոցը կկազմի՝ 99,334.3.0 հազար դրամ: 
	9 ամսվա  հաստատված բյուջեով գումար է նախատեսվել 4,810,680.0 հազար դրամ, ֆինանսավորման կանխատեսվող գումարը կկազմի՝ 5,326,454.3 հազար դրամ, տարբերությունը կամ չբավականացնող միջոցը կկազմի՝ 515,774.2 հազար դրամ:
	Տարեկան հաստատված բյուջեով գումար է նախատեսվել՝ 6,414,240.0 հազար դրամ (2400 շահառուի) ֆինանսավորման համար կանխատեսվող գումարը կկազմի՝ 7,811,787.45 հազար դրամ, տարբերությունը կամ չբավականացնող միջոցը կկազմի՝ 1,397,547.45 հազար դրամ:
	Այսպիսով, նախագծով առաջարկում եմ իրականացնել միջծրագրային վերաբաշխումներ (տեղաշարժեր). ավելացնել՝
 	առաջին կիսամյակի գումարին՝ 100,000.0 հազար դրամ,
	9 ամսվան գումարին՝ 516,000.0 հազար դրամ,
	Տարեկան գումարին՝ 1,397,547.45 հազար դրամ:

3. Իրավական ակտի կիրառման դեպքում ակնկալվող արդյունքը 
Նախագծով ներկայացվող վերը նշված Միջոցառումների շրջանակում առաջարկվում են իրականացնել բյուջեի տարեկան գումարների միջծրագրային վերաբաշխումներ (տեղաշարժեր) փոփոխություններ, որի արդյունքում կճշտվեն Ծառայության միջոցով իրականացվող 1098 ծրագրի 12007 և 1098 ծրագրի 12008 միջոցառումների միջև տարեկան գումարները և արդյունքային ցուցանիշները: 

	4. Կարգավորման առարկան
Նախագծով առաջարկվում է կատարել բյուջեով նախատեսված միջոցառումների միջև միջծրագրային վերաբաշխման (տեղաշարժեր) փոփոխություններ ապահովելով միջոցառումների գծով ծախսերի կատարումը: 
 
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 6.6-րդ կետի 5-րդ ենթակետից, այն է՝ «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրում» և 4.6-րդ կետի 4-րդ ենթակետից, այն է՝ «Մշակվելու է բնակարանով ապահովման միասնական սոցիալական քաղաքականություն՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովելու նպատակով: Իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը»։

6. Տեղեկանք
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում եկամուտները և ծախսերը չեն ավելանա:

